
ხანძარქრობის სისტემა
შენობაში გათვალისწინებულია ავტოსაშხეფი სისტემის მოწყობა. NFPA 13-ის მიხედვით, მოცემული

შენობის ყველაზე ხანძარსაშიშ სივრცეს წარმოადგენს ავტოსადგომი, რომელიც მიეკუთვნება საშუალო საფრთხის
შემცველობის სივრცეს (ORDINARY 1 HAZARD).

ავტოსაშხეფი სისტემა გათვალისწინებულია 139 მ2სივრცის ქრობისთვის. ხოლო, თითოეულ მ2-ზე წყლის
წარმადობა უნდა შეადგენდეს არანაკლებ 6.1 ლ/წთ-ს. აქედან გამომდინარე, ავტოსაშხეფი სისტემის წყლის ხარჯი
შეადგენს 6.1X139=848ლ/წთ. ამას ემატება სახანძრო კარადის წყლის ხარჯი - 150 ლ/წთ. ჯამში -
848+150=998ლ/წთ≈60მ3/სთ.

აგრეთვე, პროექტში გათვალისწინებულია I კლასის სახანძრო ონკანების (Landing valve 77მმ) მოწყობა.
NFPA 14-ის მიხედვით, სახანძრო ონკანების წყლის ხარჯი შეადგენს 114 მ3/სთ-ს, ხოლო მუშაობის დროდ
გათვალისწინებულია ნახევარი საათი. შესაბამისად, სახანძრო ონკანების წყლის ხარჯი შეადგენს 57 მ3-ს (რაც
ნაკლებია 60 მ3-ზე).

NFPA 13-ის (11.1.6.6 ქვეთავი) მიხედვით, როდესაც ეწყობა კომბინირებული ხანძარქრობის სისტემა
(გაერთიანებულია ავტოსაშხეფი და მილდგარული სისტემები), სისტემის საერთო წარმადობა უნდა გათვალისწინდეს
ავტოსაშხეფი ან მილდგარული სისტემის წყლის ხარჯის მიხედვით. უნდა შეირჩეს იმ სისტემის მიხედვით, რომლის
წყლის ხარჯიც მეტია.

აქედან გამომდინარე, სატუმბო სადგურის წარმადობაა - 114მ3/სთ@9.5 ბარი, წყლის ხარჯისა და საჭირო
წნევის გათვალისწინებით. ხოლო, სახანძრო წყლის რეზერვუარში მუდმივად ინახება 60 მ3 წყალი.

შენობაში დამონტაჟდება სახანძრო კარადები (30მ რეზინის შლანგით), რომლებიც იქნება განლაგებული
იატაკიდან 0.9 - 1.5მ-ზე.



აგრეთვე, პროექტში გათვალისწინებულია სახანძრო მანქანის მისაერთებლის (Storz-ის ტიპის, 77მმ
თავაკებით) მოწყობა.

სატუმბი სადგურისათვის გათვალისწინებულია ავარიულად დაღვრილი წყლის სადრენაჟე
სისტემა/გადასატუმბი მოწყობილობა.

შენობის ნაწილი მიეეკუთვნება „ordinary hazard”- ის კლასს, ხოლო ნაწილი "light hazard"-ის კლასს.
შესაბამისად, პროექტში გათვალისწინებული ავტოსაშხეფი სისტემის მილების დიამეტრები შერჩეულია NFPA 13-ის
მიხედვით (Table 22.5.2.2.1, Table 22.5.3.4).

ხოლო, დაშორებები საშხეფებს შორის განსაზღვრულია მითითებული ცხრილების მიხედვით, ასევე NFPA13-იდან:



ერთი საშხეფის დაფარვის არეალი აღებულია 18.6 მ2 იმ სივრცეებისთვის, რომლებიც მიეკუთვნება "light
hazard"-ის კლასს. ხოლო, 12.1 მ2 - „ordinary hazard“ კლასისთვის.

ხოლო მაქსიმალური დაშორება სპრინკლერებს შორის არის 4.6 მ.
ასევე, სპრინკლერის მაქსიმალური დაშორება კედლიდან არ უნდა აღემატებოდეს სპრინკლერებს შორის

მაქსიმალური დაშორების ნახევარს - 2.3 მ.
პროექტში მითითებულია სახანძრო ჰიდრანტის (77მმ-იანი თავაკებით) განთავსების ადგილი, რომელიც

დაერთდება ცენტრალურ მაგისტრალურ მილსადენზე D110 მილით, პასუხისმგებელი კომპანიის მიერ მოწოდებული
ტექნიკური პირობის გათვალისწინებით. სახანძრო ჰიდრანტის მონტაჟი გათვალისწინდეს იმ შემთხვევაში, თუ
არსებული შენობიდან 200 მეტრის რადიუსში არ არის არსებული სახანძო ჰიდრანტი.

ხანძარქრობის მოწყობილობა-დანადგარები და მასალები შეძენილი იქნება სერტიფიცირებული, ხოლო მათი
მონტაჟი განხორციელდება სერტიფიცირებული სამონტაჟო ორგანიზაციის მიერ.

ყველა ელექტრო ხელსაწყო დამიწდება. დამიწება განხოეციელდება ელექტრო დანადგარების მოწყობის წესების
მოთხოვნათა შესაბამისად.

სახანძრო ჰიდრანტი
დაერთდეს წყალმომარაგების ქსელთან

D110-იანი მილით
(გათვალისწინდეს იმ შემთხვევაში,

 თუ არსებული შენობიდან
200 მეტრის რადიუსში

არ არის სახანძო ჰიდრანტი)

